
Numri i lëndës: 2021:000268 

Datë: 29.02.2024 

Numri i dokumentit:     05396803 

 

P.nr. 08/2021 

 

GJYKATA THEMELORE NË PEJË – DEPARTAMENTI I PËRGJITHSHËM, Divizioni 

Penal, gjyqtarja e vetme gjykuese Ilda Cucović Sahatçiu, me pjesëmarrjen e bashkëpunëtores 

profesionale Gylaj Nepola, në çështjen penale kundër të pandehurit B. D nga Peja, për   shkak të 

veprës penale ,,Vjedhje e shërbimeve’’ nga neni 314 par. 1 të KPRK-së , sipas aktakuzës së 

Prokurorisë Themelore në Pejë, Departamenti i Përgjithshëm nën shenjën PP/II.nr.2367/20 të 

dt.30.12.2020, në seancën e shqyrtimit gjyqësor me datë 29.02.2024 merr dhe po të njëjtën ditë 

përpilon këtë: 

 

A K T V E N D I M 

 

I. HEDHET aktakuza e Prokurorisë Themelore në Pejë, Departamenti i Përgjithshëm nën 

shenjën PP/II.nr.2367/20, e dt.30.12.2020   

 

II. PUSHOHET PROCEDURA PENALE  ndaj të pandehurit B ( S ) D nga fshati N, 

Komuna Pejë, me nr. personal ....,  për shkak  të vdekjes së të pandehurit. 

 

III.  Pala e dëmtuar KEDS me seli ne Pejë, për realizimin e kërkesës pasurore juridike 

udhëzohet ne kontest civil. 

 

IV.  Shpenzimet procedurale për ketë procedure paguhen nga mjetet buxhetore te kësaj  

gjykate. 

 

A r s y e t i m 

 

Prokuroria Themelore në Pejë, Departamenti për Krime të Përgjithshme kundër të pandehurit B. 

D nga Peja, ka ngrit aktakuzë nën PP/II.nr.2367/20 të dt.30.12.2020, për vepër penale ,,Vjedhje 

e shërbimeve’’ nga neni 314 par. 1 të KPRK-së. 

  

Gjykata ka caktuar seancën e shqyrtimit fillestarë me datë 02.02.2024, në të cilën ishte prezent 

Prokurori i shtetit i Prokurorisë Themelore në Pejë Ermal Demhasaj dhe përfaqësuesi i palës së 

dëmtuar KEDS sipas autorizimit Arbon Morina, ndërsa mungonte i pandehuri B.D i cili ka qenë 

i ftuar në mënyrë të rregullt mirëpo ftesa nuk ishte e dorëzuar në mënyrë të rregullt.  

Andaj, gjykata seancën e shqyrtimit fillestar e ka shtyrë për datën 29.02.2024, ku për të 

pandehurin ka lëshuar urdhërese për verifikimin e adresës dhe dorëzim të ftesës , Stacionit 

Policor në Pejë. 

 

Nga raporti i datës 27.02.2024 i Stacionit Policor në Pejë, ekziston konstatimi se i pandehuri B 

D ka vdekur, ndërsa me datë 28.02.2024, raportit i është bashkangjitur edhe kopja e certifikatës 

së vdekjes e lëshuar me datë 28.02.2024 nga Zyra e Gjendjes Civile në Pejë me nr.serik V ..., nr. 

ref ../../... e me nr. rendor 330, nga e cila rezulton se i pandehuri B D ka vdekur me datë 

15.06.2022. 

 

Në seancën e datës 29.02.2024, në prezencën e Prokurorit të shtetit të Prokurorisë Themelore në 

Pejë Ermal Demhasaj,  gjykata pas konstatimit të lartcekur, konform nenit 158 e lidhur me nenin 

357 par.1 nënpar.1.3 të KPPRK-së morri aktvendim me të cilin e hedhi aktakuzën dhe e pushoi 

procedurën penale ndaj të pandehurit në fjalë.  

 

Sipas nenit 158 par.1 të KPP-së, përcaktohet se “Kur gjatë rrjedhës së procedurës penale 

vërtetohet se i pandehuri ka vdekur, varësisht nga faza e procedurës penale, prokurori i shtetit 

apo gjykata merr aktvendim për pushimin e procedurës penale”.  

 

Gjykata duke iu referuar gjendjes faktike të vërtetuar nga certifikata e vdekjes se këtu i pandehuri 

B. D ka vdekur me datë 15.06.2022, e ne pajtim me dispozitën ligjore të sipërcituar të nenit 158 

par.1 të KPP-së, vendosi si në pikën I dhe II të dispozitivit të këtij aktvendimi.   

 

Vendimi nga pika IV e dispozitivit mbi shpenzimet procedurale, është marr konform nenit 453 

par.1 të KPPK-së. 

 

Andaj, gjykata konform nenit 158 par.1 lidhur me nenin 357 par.1 nën par. 1.3 të  KPPK-së, ka 

vendosur si në dispozitivin e aktvendimit. 

 

 GJYKATA THEMELORE NË PEJË 

 Departamenti i Përgjithshëm   

Divizioni penal            

        P.nr.08/2021, me datë 29.02.2024 

 

Bashkëpunëtore profesionale                                                                Gjyqtare e vetme gjykuese  

                                                       

_______________            ______________ 

 Gylaj Nepola                                                                                         Ilda Cucović Sahatçiu 

 

KËSHILLË JURIDIKE: 

Kundër këtij aktvendimi lejohet 

ankesa në afat prej 3 ditësh Gjykatës së 

Apelit në Prishtinë, e nëpërmes kësaj gjykate. 


